
coleópteros
un cento dos nosos 

escaravellos



Os coleópteros (escaravellos) son o 
grupo de insectos máis numeroso. 
Caracterízanse polo seu aspecto 
externo ríxido e resistente, grazas a que 
o seu par de ás exteriores, os élitros, 
está endurecido e forma unha especie
de estoxo que cubre e protexe as ás 
membranosas, as que lle permiten voar, 
e o abdome. 
Atópanse en case todos os hábitats, 
incluídos os das augas doces.
A maioría aliméntase de vexetais e 
algúns poden ser pragas.



Durante o seu 
desenvolvemento
teñen unha 
metamorfose 
completa. Pasan
de ovo a larva 
activa (que sofre 
varias mudas), e 
despois por unha 
fase de pupa 
(inmóbil) da que 
saen coa forma 
adulta.

Secuencia do ciclo de 
desenvolvemento dun 
escaravello. A xoaniña

emparellamento posta

tres fases larvarias

pupa

adulto



De aquí en diante imos ver os cen anunciados no título



Dytiscus marginalis. 
O adulto mide entre 2,5 e 3,5 cm. A larva, na imaxe, duns 5 cm. É carnivora
e cazadora.



Xirinidos.
Poden medir desde os 3 
aos 18 mm de lonxitude. 
Adoitan verse a nadar en
círculos na superfície da 
auga, mais mergullan ao 
sentírense ameazados. 
Atópanse en augas de 
corrente lenta e 
aliméntanse dos restos e 
dos pequenos animais que 
arrastra.



Eurynebria complanata. 
Mide entre 1,5 e 2,5 cm. Atópase debaixo de obxectos, nas praias, por enriba 
da liña da marea. Aliméntase de bechos máis pequenos.



Cychrus caraboides. 
Mide entre 1,5 e 2 cm. Atópase
principalmente en bosques e outros 
hábitats sombrizos debaixo de toros 
podres. Aliméntase de caracois. 



Chlaenius velutinus. 
Mide entre 13 e 18 mm. Atópase en 
zonas húmidas. Aliméntase de 
outros animais pequenos.



Carabus auratus. 
Mide entre 2 e 3 cm. Atópase 
debaixo de pedras e restos 
vexetais. É carnívoro, cazador 
activo pola noite.



Nebria brevicollis. 
Mide de 1 a 1,5 cm. Activo de noite. 
Pasa o día agochado debaixo de 
calquera obxecto que llo permita, as 
veces en pequenos grupos. Aliméntase 
de outros invertebrados.



Agonum viridicupreum. 
Mide arredor de 1 cm. Atópase en 
zonas húmidas.



Carabus nemoralis. 
Mide de 2,2 a 2,5 cm. 
Aliméntase de lesmas.



Calomera litoralis. 
Mide entre 1,5 e 2 cm. Atópase nas praias, onde persegue e captura outros insectos.



Cicindela campestris. 
Mide arredor de 1,5 cm. É un cazador activo en 
terreos secos.



Ocypus olens. 
Mide entre 2 e 3 cm. 
Atópase en espazos 
abertos. Aliméntase de 
outros invertebrados que 
caza maiormente de noite.

Ocypus olens na posición que adopta cando se 
sente amenazado.



Thanatophilus sinuatus. 
Miden entre 1 e 1,5 cm. 
Larvas e adultos 
aliméntanse de animais 
mortos.



Ontholestes tessellatus. 
Mide entre 2 e 2,5 cm. 
Larvas e adultos 
aliméntanse de restos 
animais.



Trox perlatus. 
Mide entre 0,8 e 1,3 cm. 
Larvas e adultos aliméntanse 
de restos animais



Trypocopris vernalis. 
Mide de 1,5 a 2 cm. Vive en espazos abertos. Larvas e adultos aliméntanse de 
excrementos de herbívoros.



Trypocopris pyrenaeus. 
Mide entre 1 e 2 cm. Larvas e adultos aliméntanse de excrementos de herbívoros.



Geotrupes stercorarius. 
Mide uns 2 cm. Adultos e larvas 
aliméntanse de excrementos de 
herbívoros.



Anoplotrupes stercorosus. 
Mide de 1,2 a 2 cm. Atópase en 
zonas arboradas. Aliméntase de 
excrementos.



Coprys lunaris. 
Mide entre 1,5 e 2,5 cm. Atópase en 
pasteiros na primavera e a comezos 
do verán. Aliméntase de excrementos 
de herbívoros.

Femia



Scarabaeus laticollis. 
Mide entre 1,5 e 2 cm. Atópase en 
terreos secos. Os adultos e as larvas 
aliméntanse de excrementos de 
herbívoros.



Thyphaeus thyphoeus. 
Femia. Mide entre 1,5 e 2,5 cm. 
Atópase en espazos abertos 
nos matos de breixos e 
toxeiras. Aliméntase de 
excrementos de herbívoros.



Ontophagus nuchicornis. 
Mide entre 7 e 10 mm. Larvas e 
adultos aliméntanse de 
deposicións de animais herbívoros.



Anoxia australis. 
Mide de 2,5 a 3 cm. As larvas 
aliméntanse das raíces das plantas 
e   tardan catro anos e converterse 
en adultos.



Anoxia villosa. 
Mide entre 1,8 e 2,2 cm. As larvas 
aliméntanse nas raíces das plantas e 
tardan tres anos en converterse en 
adultos.



Aphodius fimetarius. 
Mide entre 5 e 8,5 mm. Atópase 
en prados e pasteiros. As larvas 
aliméntanse das bostas.



Lucanus cervus (vacaloura). 
É o escaravello máis grande de Europa. Os 
machos poden medir entre 6 e 9 cm, e as 
femias entre 4 e 6 cm. As larvas 
aliméntanse, durante varios anos, de 
madeira morta, maiormente de carballo.

macho

Parella de vacalouras



Dorcus paralelepipedicus (vacaloura pequena). 
Mide entre 2 e 3 cm. Atópase en bosques. A larva 
aliméntase na madeira morta e tarda entre 1 e 2 anos 
en facerse adulto.

Arriba, un macho, abaixo, unha femia



Oryctes nasicornis (escaravello rinoceronte). 
Mide entre 3 e 4,5 cm. As larvas aliméntanse 
durante varios anos de madeira morta de 
árbores de folla ancha.



Phyllopertha horticola. 
Mide menos de 1 cm. Atópase en sebes, 
prados e beiras de bosques, onde se 
alimenta de follas e flores. As larvas 
comen raíces de herbas e cultivos 



Oxythyrea funesta. 
Mide entre 8 e 12 mm. 
Os adultos aliméntanse nas 
flores e as larvas nas raíces de 
plantas diversas.



Tropinota. 
Pode medir até 1,5 cm. 
As larvas aliméntanse de detritos 
e os adultos de pole e gomos.



Trichius fasciatus. 
Mide de 1 a 1,5 cm. Atópase en flores de 
claros de bosque, e preto de regueiros, 
nas montañas. Os adultos aliméntanse 
nas flores e as larvas en madeira morta, 
maiormente en salgueiros.



Pactolinus major. 
Mide algo máis de 1 cm. Caza 
outros insectos.



Anthaxia hungarica. 
Mide 15 mm. As larvas perforan 
polas e toros de carballos e os 
adultos aliméntanse de pole.



Hemicrepidius hirtus. 
Mide entre 13 e 17 mm. As larvas 
aliméntanse de madeira, e os adultos 
nas flores.



Lampyris noctiluca (vagalume). Os machos, 
alados, miden 1,5 cm, e as femias, sen ás, até 2,5 
cm. As larvas aliméntanse durante dous ou tres 
anos de caracois e de lesmas. Atópanse en 
prados e sebes.

macho                                                          femia



Limoniscus violaceus. 
Mide arredor de 1 cm. Raro. Especie 
en perigo. As larvas desenvólvense 
na madeira de diversas árbores.



Cantharis rustica. 
Mide entre 1 e 1,5 cm. Larvas e 
adultos aliméntanse de outros 
invertebrados.



Rhagonycha fulva. 
Mide arredor de 1 cm. Atópase 
en praderías e claros con 
“flores” grandes. Aliméntase de 
pole e de pequenos insectos 
brandos. 



Attagenus trifasciatus. 
Mide de 3 a 4 mm. Aliméntanse 
de restos animais e ou de 
materia vexetal



Exochomus nigromaculatus. 
Mide entre 2 e 3 mm. As larvas 
e os adultos aliméntanse de 
pulgóns.



Psyllabora vigintiduopunctata
(xoaniña)
Mide entre 3 e 5 mm. Aliméntase 
de fungos das plantas.



Coccinella septempunctata
(Xoaniña, maruxiña...).
Mide entre 7 e 10 mm. As larvas e os 
adultos aliméntanse de pulgóns.

Xoaniña e larva 



Rodiola ou Novius cardinalis. 
Mide de 2 a 4 mm. É orixinaria de Australia, 
mais agora xa se atopa en todas as áreas 
temperadas do planeta. As larvas e os 
adultos aliméntanse de pulgóns. Adulto recén saído da pupa



Mordella aculeata. 
Mide de 5 a 7 mm. Atópase en 
espazos abertos floridos. As larvas 
aliméntanse na madeira podre e os 
adultos nas flores.



Meloe proscarabeus (aceiteira).
As femias, na imaxe, miden uns 3 cm, o doble que 
os machos, porque teñen o abdome máis 
desenvolvido. As larvas parasitan as reservas das 
abellas e os adultos aliméntanse de vexetais.



Berberomeloe majalis (aceiteira).
As femias (na imaxe) poden medir até 7 cm, os machos menos da metade. As larvas 
aliméntanse das larvas e do pole que xuntan as abellas solitarias, e os adultos 
aliméntanse de vexetais. 



Oedemera flavipes. 
Mide arredor de 1cm. 
Os adultos aliméntanse de 
pole e as larvas nos talos de 
varias plantas ou de restos 
vexetais.



Oedemera nobilis. 
Mide arredor de 1 cm. Atópase 
en espazos con flores, onde se 
alimentan os adultos. As larvas 
viven nos talos de diversas 
plantas.

femia

macho



Mylabris quadripunctata. 
Mide entre 1,3 e 1,5 cm. Atópase en espazos 
solleiros con flores. Os adultos aliméntanse de 
pole e as larvas, que se desenvolven no chan, 
de ovos e larvas de insectos.



Heliotaurus ruficollis. 
Mide entre 1 e 2 cm. As larvas aliméntanse de 
restos e os adultos nas flores.



Cteniopus sulphureus. 
Mide de 7 a 8 mm. Aliméntase 
nas flores.



Lagria hirta. 
Mide entre 7 e 10 mm. Atópase 
en herbeiros. As larvas 
aliméntanse de residuos 
vexetais, e os adultos vexetais.



Alphasida ou Glabrasida leonensis. 
Mide de 1,5 a 2 cm. É endémica dos 
montes do sueste de Galiza e arredores. 



Blaps lusitanica (cascudo).
Mide entre 3 e 3,5 cm, pero tamén pode pasar dos 4 cm. Atópase en espazos húmidos e 
escuros. Aliméntase de restos. Ten hábitos nocturnos. Cando se sente atacado desprende 
un líquido fedorento.



Erodus gorgyi. 
Mide 1,2 cm. Atópase nos 
areais. Aliméntase de materia 
orgánica. As larvas viven 
enterradas na area e son 
cazadoras.



Opatrum sabulosum. 
Mide arredor de 1 cm. As larvas 
aliméntanse das partes 
subterráneas das plantas e os 
adultos das partes aéreas.



Enicopus hirtus. 
Mide arredor de 1 cm. Atópase 
en inflorescencias de gramíneas, 
onde se alimenta de larvas e 
insectos máis pequenos. 



Malachius bipustulatus. 
Pode medir entre 7 e 10 mm. 
Aliméntanse de animais 
pequenos, as larvas no chan ou 
nas tonas das árbores e os 
adultos nas flores.



Psilothrix viridicoerulea. 
Mide até 1 cm. Aliméntase de pole e 
de outros invertebrados pequenos.



Trichodes octopunctatus.  
Mide 1,5 cm. Aliméntase nas flores de 
pequenos insectos e larvas.
As larvas medran en nidos de abellas 
solitarias.



Pyrochroa coccinea. 
Mide uns 2 cm. As larvas aliméntanse  de madeira 
en descomposición e dos fungos que medran nela. 
Os adultos aliméntanse nas flores.



Aromia moschata. 
Pode medir de 1,5 a 3,5 cm. 
Vese durante a primavera e o 
verán.
As larvas aliméntanse, durante 
anos, da madeira dos salgueiros.



Stangalia ou Rutpela maculata. Mide 
entre 1,3 e 2 cm. Vese na primavera e 
no verán enriba das flores.



Stenurella melanura. 
Mide arredor de 1 cm. Vese na primavera e no verán 
enriba das flores. As larvas aliméntanse en carballos, 
piñeiros,... 



Phoracantha semipunctata 
(trado dos eucaliptos). Pode medir 
de 1,5 a 3 cm. As larvas aliméntanse 
de madeira de eucalipto.



Paracorymbia stragulata ou Leptura stragulata. 
Mide entre 1 e 1,5 cm. Vese nas flores . As larvas viven na madeira en 
descomposición dos piñeiros.



Pseudovadonia ou Leptura livida.
Mide arredor de 1 cm. As larvas 
aliméntanse de restos no chan 
durante dous anos. Os adultos 
comen nas flores



Iberodorcadion seoanei. 
Mide uns 2 cm. Atópase camiñando 
polo chan nas alturas das serras do 
leste e do sur de Ourense.



Chlorophorus trifasciatus. 
Mide arredor de 1 cm. Os adultos 
vense nas flores. As larvas aliméntanse 
nas raíces  de plantas leguminosas.



Cerambix cerdo.
Mide entre 3 e 6 cm. Ten actividade nocturna. As larvas aliméntanse, durante tres 
ou catro anos, da madeira dos carballos.



Agapanthia cardui. 
Mide entre 0,8 e 1,4 cm. 
Os adultos aliméntanse nas 
flores e as larvas dentro dos 
talos de varias plantas.



Clytus arietis. 
Mide entre 1 e 2 cm. As larvas viven en madeira podre. Pode verse nas 
flores desde finais da primavera a principios do verán.



Spondylus buprestoides. 
Mide de 1,5 a 2,5 cm. As larvas 
desenvólvense na madeira dos 
piñeiros durante case dous anos.



Agelastica alni (escarabello das amieiras). 
Mide entre 6 e 8 mm. Adultos e larvas aliméntanse das follas das amieiras.



Chrysolina grossa. 
Mide arredor de 1 cm. Aliméntase de plantas da familia das mentas.



Crhysolina lucida. 
Mide entre 6 e 8 mm. 
Aliméntase de plantas da 
familia das mentas.



Chrysolina mactata. 
Mide menos de 1 cm. 
Tanto as larvas como os 
adultos aliméntanse de 
linarias. É endémica do 
noroeste da península 
ibérica.



Chrysolina menthastri. 
Mide de 7 a 11 mm. Larvas e adultos aliméntanse de menta, mentraste e estrugas.



Chrysomela populi. 
Mide de 9 a 13 mm. 
Aliméntase de follas de 
árbores, maiormente 
lamagueiros e salgueiros. 



Chrysolina americana. 
Mide arredor de 1 cm. Larvas e adultos 
aliméntanse de romeu, lavanda e cantroxo.



Dlochrysa ou Fasta fastuosa. 
Mide entre 6 e 8 mm. Larvas e adultos aliméntanse de 
lamios e estrugas



Leptinotarsa decemlineata
(escaravello da pataca). Mide arredor de 1 
cm. Adultos e larvas aliméntanse das follas 
da pataca, da que poden ser praga.



Chrysolina bankii. 
Mide uns 8 mm. 
Aliméntase de plantas da 
familia das mentas.



Plagiodera versicolora. 
Mide de 4 a 5 mm. Larvas e adultos aliméntanse de follas de salgueiros.



Exosoma lusitanica. 
Mide arredor de 1 cm. Atópase en matos e 
claros de bosque en zonas secas. 



Lachnaia pubescens. 
Mide arredor de 1 cm. 
Aliméntase en diversas 
plantas.



Tituboea biguttata. 
Mide arredor de 1 cm. As larvas 
críanse nos formigueiros e os 
adultos aliméntanse en diversas 
plantas.



Oedionychis cincta. 
O macho mide uns 5 mm, a 
femia chega aos 9 mm. 
Tanto larvas como adultos 
aliméntanse de plantas, 
habitualmente chantaxes e 
seoane.



Altica lythri. 
Mide entre 4 e 5 mm. Adultos e larvas aliméntanse das follas das vides.



Clytra quadripunctata. 
Mide entre 7 e 10 mm. As larvas viven 
nos formigueiros e os adultos 
alimentanse nas flores.



Coptocephala scopolina. 
Mide entre 5 e 7 mm. As larvas 
aliméntanse no chan e os adultos 
atópanse nas flores en lugares 
soleados,



Cryptocephalus aureolus. 
Mide entre 6 e 8 mm. Atópase en 
árbores e arbustos de folla ancha.  



Cryptocephalus vitatus. 
Mide de 3 a 5 mm. Aliméntanse 
en plantas diversas.



Bruchus rufimanus. 
Mide de 3 a 4 mm. As larvas aliméntanse 
de sementes de legumes, os adultos 
visitan as flores.



Timarcha tenebricosa. 
Pode medir entre 1 e 1,5 cm. 
Atópase en praias e dunas. 
É endémica do noroeste da 
península ibérica.



Anisorhynchus scabrosus. 
É un dos gurgullos máis 
grandes. Mide arredor de 1,5 
cm. Atópase en terreos 
calcarios secos.



Gonipterus scutellatus (gurgullo do eucalipto). 
Mide de 7 a 9 mm. É orixinario de Australia. Está 
presente en Galiza desde 1991. Larvas e adultos 
aliméntanse das follas e gromos do eucalipto. 

larva



Polydius hispanus. 
Mide entre 9 e 11 mm. 
Atópase en pastos secos 
e xesteiras. 



Larinus turbinatus
(gurgullo dos cardos). 
Mide entre 8 e 10 mm. As 
larvas e os adultos 
atópanse nas flores dos 
cardos.



Mononychus punctualbum. 
Mide arredor de 6 mm. Atópase en 
zonas húmidas. As larvas e os adultos 
aliméntanse no Iris pseudoacorus.



Attactagenus albinus.
Mide arredor de 5 mm. As lavas 
aliméntanse de raíces e os 
adultos de follas de diversas 
plantas.



Sphenophorus piceus. 
Mide entre 11 e 15 mm. 
As larvas alimentanse nas 
canas (Arundo donax) 



Rhynchophorus ferrugineus 
(picudo vermello ou 
escaravello das palmeiras). 
Pode medir entre 2 e 5 cm.  
É orixinario de Asia tropical. As 
larvas son una praga das 
palmeiras. Chegou a Galiza no 
2012 e desde aquela arrasou a 
maior parte das palmeiras . 



Montaxe Mon Daporta

Xuño 2026

